
述懐警衆

作者：李通玄　金朝

本作品收錄於《悟真集》

心頭無事氣神和，歌罷狂吟又載歌。

芝草榮華含地氣，瓊漿流轉貫天河。

剪除俗念存仙念，趕退詩魔作道魔。

會得這些魔意思，教君比我更魔多。

善惡同生用不同，兩般元出一心中。

慈言喜作養花雨，怒氣休爲送雪風。

鳳屋門前栽柳老，虎窩村外種瓜翁。

古賢不是無能智，念道忘言樂固窮。

此金朝作品在全世界都属于公有领域，因为作者逝世已经超过100年，且作品于1931年1

月1日之前出版。

